
	հ/հ
	Առաջարկության հեղինակը¸

Գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1.
	2.
	3.
	4.
	5.

	1. 
	ՀՀ էներգետիկայի և բնական պաշարների նախարարություն 06.06.2016թ., թիվ 01/13/2818-16 գրություն
	        Առաջարկություններ չկան:
	-
	-

	2. 
	ՀՀ Տարածքային կառավարման և զարգացման նախարարություն 07.06.2016թ., թիվ 01/16.1/1865-16 գրություն
	Հայաստանի Հանրապետության 2001 թվականի մայիսի 2-ի հողային օրենսգրքի (այսուհետ՝ Օրենսգիրք) 91-րդ հոդվածի 1-ին մասում քաղաքացիներ բառից առաջ լրացնել «ՀՀ» և քաղաքացիներ բառից հետո «հատուկ կացության կարգավիճակ ունեցող անձանց» բառերը:

	Ընդունվել է մասնակի:
	Նախագծում կատարվել է համապատասխան փոփոխություն:

	3. 
	ՀՀ սփյուռքի նախարարություն 07.06.2016թ., թիվ 01/16.1/1090-16 գրություն
	Առաջարկություններ չկան:
	-
	-

	4. 
	ՀՀ արտաքին գործերի նախարարություն
07.06.2016թ., թիվ 1111/22037-16 գրություն
	Առաջարկություններ չկան:
	-
	-

	5. 
	ՀՀ աշխատանքի և սոցիալական հարցերի նախարարություն 

07.06.2016թ., թիվ ԱՊ/ՀՄ-2-3/4970-16 գրություն
	Առաջարկություններ չկան:
	-
	-

	6. 
	ՀՀ ԿԱ ոստիկանություն
07.06.2016թ., թիվ 24/1378 գրություն
	Առաջարկություններ չկան:
	-
	-

	7. 
	ՀՀ ԿԱ պետական գույքի կառավարման վարչություն
08.06.2016թ., թիվ 01/13.23/2945-16 գրություն
	1. Եթե ՀՀ քաղաքացին կամ հատուկ կացության կարգավիճակ ունեցող անձն օրենքով նախատեսված հիմքերով ձեռք է բերում սեփականության իրավունք գյուղատնտեսական նշանակության հողերի նկատմամբ, ապա քաղաքացիությունը կամ հատուկ կացության կարգավիճակը դադարեցվելուց հետո 1 տարվա ընթացքում նա պարտավոր է օտարել այդ հողամասը: Խնդրում եմ տալ պարզաբանում, եթե 1 տարվա ընթացքում այդ հողամասը չօտարվի ինչ է լինելու դրա հետագա ընթացքը: 

Ինչպես նաև Նախագծում առաջարկում եմ ավելացնել դրույթ ներկայացված նորմի նկատմամբ վերահսկողության մեխանիզմ իրականացնելու վերաբերյալ:


	Ընդունվել է:
	Նախագծում կատարվել է համապատասխան փոփոխություն:

	
	
	2. Համաձայն «Իրավական ակտերի մասին» ՀՀ օրենքի 45-րդ հոդվածի 11-րդ կետի՝ իրավական ակտերում պետական և տեղական ինքնակառավարման մարմինների անվանումների կրճատումներն արգելվում են, ուստի անհրաժեշտ է նախագծում «ՀՀ» հապավումը բացել, փոխարինելով «Հայաստանի Հանրապետության» բառերով:
	Ընդունվել է մասնակի:
	Նախագծում կատարվել է համապատասխան փոփոխություն:  

	8.
	ՀՀ միջազգային տնտեսական ինտեգրման և բարեփոխումների նախարարություն
09.06.2016թ., թիվ 01/07/1909-16 գրություն
	Առաջարկություններ չկան:
	-
	-

	 9.
	ՀՀ առողջապահության նախարարություն
09.06.2016թ., թիվ ԱՄ/11.2/6267-16 գրություն
	1. Նախագծով առաջարկվում է սահմանել, որ ՀՀ քաղաքացին կամ հատուկ կացության կարգավիճակ ունեցող անձը քաղաքացիությունը կամ հատուկ կացության կարգավիճակը դադարեցվելուց հետո 1 տարվա ընթացքում պարտավոր է օտարել օրենքով նախատեսված հիմքերով ի սեփականություն ձեռք բերած գյուղատնտեսական նշանակության հողերը: Մինչդեռ գտնում ենք, որ վերոնշյալ փոփոխությունը կարող է հակասել «Մարդու իրավունքների և հիմնարար ազատությունների պաշտպանության մասին կոնվենցիայի` փոփոխված 11-րդ արձանագրությամբ» 1-ին հոդվածի 1-ին մասով, Հայաստանի Հանրապետության Սահմանադրության 60-րդ հոդվածի 1-ին, 4-րդ մասերով, Հայաստանի Հանրապետության քաղաքացիական օրենսգրքի 163-րդ հոդվածով նախատեսված հիմնարար սկզբունքներին:
	Չի ընդունվել:
	     <<Մարդու իրավունքների և հիմնարար ազատությունների պաշտպանության մասին>> եվրոպական կոնվենցիայի թիվ 1 արձանագրության 1-ին հոդվածի համաձայն «Յուրաքանչյուր ֆիզիկական կամ իրավաբանական անձ ունի իր գույքից անարգել օգտվելու իրավունք: Ոչ ոք չի կարող զրկվել իր գույքից, բացառությամբ այն դեպքերի, երբ դա կատարվում է ի շահ հանրության և այն պայմաններով, որոնք նախատեսված են օրենքով ու միջազգային իրավունքի ընդհանուր սկզբունքներով»:

 ՀՀ Սահմանադրության 60-րդ հոդվածով ամրագրված է սեփականության իրավունքի անձեռնմխելիության սահմանադրական երաշխիքներից երկուսը: Առաջին՝ անձն իր սեփականությունից կարող է զրկվել բացառապես օրենքով նախատեսված դեպքերում (հիմքերով): Երկրորդ՝ սեփականատիրոջ կամքին հակառակ սեփականության իրավունքը կարող է դադարեցվել միայն դատական կարգով՝ դատարանի որոշմամբ:

Սեփականության իրավունքի անձեռնմխելիության սահմանադրական սկզբունքը նախևառաջ ենթադրում է, որ անձը սեփականության իրավունքից կարող է զրկվել միայն այնպիսի հիմքերով, որոնք ուղղակիորեն նախատեսված են օրենքի մակարդակ ունեցող իրավական ակտերով:  ՀՀ Սահմանադրությանը համահունչ թե՛ քաղաքացիական օրենսգրքով, թե՛ ՀՀ հողային օրենսգրքով սահմանվել են գույքի, այդ թվում  հողամասի նկատմամբ սեփականության իրավունքի դադարման հիմքերը: Հաշվի առնելով այն փաստը, որ հողի սեփականության իրավունքից չեն օգտվում օտարերկրյա քաղաքացիները և քաղաքացիության չունեցող անձինք, բացառությամբ հատուկ կացության կարգավիճակ ունեցող անձանց, և այն հանգամանքը, որ օրենսդրորերն կարգավորված չէ քաղաքացիությունը և հատուկ կացության կարգավիճակը դադարեցվելուց հետո այդ հողերի հետագա ճակատագիրը նախագծով առաջարկվում է համապատասխան կարգավորումը, բացառելով սեփականության իրավունքի անհամաչափ միջամտությունը:
Սեփականության իրավունքին անհամաչափ միջամտություն համարելով այն, որ օտարումն տեղի է ունենում առանց օրենսդրորեն հստակ սահմանելու և գործնականում հաշվի առնելու օտարման սահմանափակումների վերաբերյալ սահմանադրական երաշխիքները:

	
	
	2. Հստակեցման կարիք ունի նաև օտարելու պարտավորությունը մեկ տարով սահմանափակելու պահանջը և իրավական հետևանքները` մեկ տարվա ընթացքում օրենքով նախատեսված պարտավորությունը չկատարելու համար: Որպես օրինակ կարելի է նշել այն դեպքը, երբ գույքը (գյուղատնտեսական նշանակության հողը) հանդիսանում է վեճի առարկա դատարանում, կամ կիրառվել են սահմանափակումներ և ՀՀ քաղաքացին կամ հատուկ կացության կարգավիճակ ունեցող անձը քաղաքացիությունը կամ հատուկ կացության կարգավիճակը դադարեցվելուց հետո հնարավորություն չունի նախատեսված մեկ տարվա ժամկետում օտարել այն, կամ բացակայում է գույքը ձեռք բերելու պահանջարկը:
	Ընդունվել է:
	Նախագծում կատարվել է համապատասխան փոփոխություն:


	10.
	ՀՀ բնապահպանության նախարարություն
09.06.2016թ., թիվ 1/05.3/11104-16 գրություն
	Առաջարկություններ չկան:
	-
	-

	11.
	ՀՀ սպորտի և երիտասարդության հարցերի նախարարություն

09.06.2016թ., թիվ 1/5.1/690-16 գրություն
	Առաջարկություններ չկան:
	-
	-

	12.
	ՀՀ մշակույթի նախարարություն
09.06.2016թ., թիվ 01/5.1/2703-16 գրություն
	Առաջարկություններ չկան:
	-
	-

	13.
	ՀՀ արտակարգ իրավիճակների նախարարություն
10.06.2016թ., թիվ 1/06.2/6966-16 գրություն
	Առաջարկություններ չկան:
	-
	-

	14.
	ՀՀ տրանսպորտի և կապի նախարարություն
10.06.2016թ., թիվ 01/16.1/7303-16 գրություն
	      Խնդիրն ամբողջովին կարգավորելու համար առաջարկում եմ ՀՀ օրենսդրությամբ  կարգավորել նաև  նշված գույքի օտարման հետ կապված հարաբերությունները՝ մասնավորապես, սահմանված ժամկետում այդ հողամասի չօտարման դեպքում  ինչ ընթացակարգ է նախատեսվում:
	Ընդունվել է: 
	Նախագծում կատարվել է համապատասխան փոփոխություն:


	15.
	ՀՀ գյուղատնտեսության նախարարություն
10.06.2016թ., թիվ ՍԿ/ԱԲ-1/4762-16 գրություն
	1. Նախագիծը համապատասխանեցնել «Իրավական ակտերի մասին 
ՀՀ օրենքի 45-րդ հոդվածի 11-րդ մասին:

	Ընդունվել է:
	Նախագծում կատարվել է համապատասխան փոփոխություն:

	
	
	2. Նախագծով կարգավորել նաև մինչև նախագիծն ուժի մեջ մտնելը ծագած հարաբերությունները:


	Չի ընդունվել:
	2015 թվականի խմբագրությամբ ՀՀ Սահմանադրության 73-րդ հոդվածի 1-ին մասի համաձայն՝անձի իրավական վիճակը վատթարացնող օրենքները և այլ իրավական ակտերը հետադարձ ուժ չունեն: Հիշյալ սահմանադրական նորմի ուժով իրավական ակտն ընդունած մարմնին արգելվում է անձի համար որևէ բացասական ազդեցություն ունեցող իրավական ակտի գործողությունը տարածել անցյալի վրա: 

	16.
	ՀՀ քննչական կոմիտե
10.06.2016թ., թիվ 05/22/1915-16 գրություն
	 1. Ինչ հետևանքներ են վրա հասնում, եթե ՀՀ քաղաքացին կամ հատուկ կացության կարգավիճակ ունեցող անձը համապատասխանաբար քաղաքացիությունը կամ հատուկ կացության կարգավիճակը դադարեցնելուց հետո 1 տարվա ընթացքում չի օտարում  գյուղատնտեսական նշանակության իր  հողամասը:


	Ընդունվել է:
	Նախագծում կատարվել է համապատասխան փոփոխություն:


	
	
	2. Հետադարձ ուժ ունի արդյոք օրենսգրքում կատարվող սույն լրացումը նախկինում չօտարված գյուղատնտեսական 
նշանակության հողերի նկատմամբ:


	Չի ընդունվել:
	2015 թվականի խմբագրությամբ ՀՀ Սահմանադրության 73-րդ հոդվածի 1-ին մասի համաձայն՝անձի իրավական վիճակը վատթարացնող օրենքները և այլ իրավական ակտերը հետադարձ ուժ չունեն:Հիշյալ սահմանադրական նորմի ուժով իրավական ակտն ընդունած մարմնին արգելվում է անձի համար որևէ բացասական ազդեցություն ունեցող իրավական ակտի գործողությունը տարածել անցյալի վրա:

	
	
	3. Ինչպես պետք է վարվի քաղաքացին, եթե քաղաքացիությունը դադարեցնելուց հետո ցանկանում է վաճառել  իր գյուղատնտեսական նշանակության հողամասը, սակայն այն գնող չկա: Ասվածը առավել տեղին է սահմանամերձ, հեռավոր, փոքրաթիվ  բնակչություն ունեցող գյուղերի դեպքում:


	Ընդունվել է:
	Նախագծում կատարվել է համապատասխան փոփոխություն:


	17.
	ՀՀ քաղաքաշինության նախարարություն
10.06.2016թ., թիվ 01/11.1/3131-16 գրություն
	       Առաջարկություններ չկան:
	-
	-

	18.
	ՀՀ հատուկ քննչական ծառայություն
09.06.2016թ., թիվ 18-4353գ-16 գրություն
	       Առաջարկություններ չկան:
	-
	-

	19.
	ՀՀ մարդու իրավունքների պաշտպան
13.06.2016թ., թիվ 01/13.6/1192-16 գրություն
	       Առաջարկում ենք Նախագծով բացի 1 տարվա ընթացքում հողամասը օտարելու պարտավորությունից սահմանել նաև այլ մեխանիզմներ, որոնցից անձը կկարողանա օգտվել այն դեպքում, երբ  նախատեսված ժամկետում օբյեկտիվ պատճառներով հնարավոր չլինի օտարել իրեն սեփականության իրավունքով պատկանող հողամասը:

	Ընդունվել է:
	Նախագծում կատարվել է համապատասխան փոփոխություն:


	20.
	ՀՀ փաստաբանների պալատ 
13.06.2016թ., թիվ 01/02/468-16 գրություն
	Առաջարկություններ չկան:
	-
	-

	21.
	ՀՀ կրթության և գիտության նախարարություն
13.06.2016թ., թիվ 01/10/6676-16 գրություն
	Առաջարկություններ չկան:
	-
	-

	22.
	ՀՀ ԿԱ ազգային անվտանգության ծառայություն
10.06.2016թ., թիվ 11/404 գրություն
	Առաջարկություններ չկան:
	-
	-

	23.
	ՀՀ ԿԱ անշարժ գույքի կադաստրի պետական կոմիտե
14.06.2016թ., թիվ ՄՍ/3334-16 գրություն
	1.Նախագծի 1-ին հոդվածում <<նախատեսված հիմքերով ձեռք է բերում>> բառերը փոխարինել <<թույլատրվող հիմքերով ձեռք է բերել>> բառերով:
	Ընդունվել է:
	Նախագծում կատարվել է համապատասխան փոփոխություն:

	
	
	2. Նախագծում անհրաժեշտ է սահմանել նաև նշված պայմանի չկատարման մասով հետևանք(ներ):
	Ընդունվել է:
	Նախագծում կատարվել է համապատասխան փոփոխություն:


	24.
	ՀՀ ֆինանսների նախարարություն
17.06.2016թ., թիվ 01/11-1/16626-16 գրություն
	Նախագծով նախատեսվում է համապատասխան պարտականություն սահմանել ՀՀ քաղաքացիների և հատուկ կացության կարգավիճակ ունեցող անձանց նկատմամբ: Նշվածի կապակցությամբ անհրաժեշտ է նկատի ունենալ, որ վերոնշյալ անձանց կողմից նախատեսված պարտականության չկատարման համար որևէ իրավական հետևանք Նախագծով նախատեսված չէ: 


	Ընդունվել է:
	Նախագծում կատարվել է համապատասխան փոփոխություն:


	25.
	ՀՀ էկոնոմիկայի նախարարություն
20.06.2016թ., թիվ 01/10.5/4958-16 գրություն
	Առաջարկում ենք Նախագծում հստակեցնել, թե ինչ հետևանքներ կարող են առաջանալ, եթե ՀՀ քաղաքացին կամ հատուկ կացության կարգավիճակ ունեցող անձը ՀՀ քաղաքացիությունը կամ հատուկ կացության կարգավիճակը դադարեցնելուց հետո հանգամանքների բերումով 1 տարվա ընթացքում չի կարողանում օտարել հողը:
	Ընդունվել է:
	Նախագծում կատարվել է համապատասխան փոփոխություն:



	26.
	ՀՀ ԿԱ պետական եկամուտների կոմիտե
20.06.2016թ., թիվ 01/11-4/18529-16 գրություն
	Առաջարկություններ չկան:
	-
	-

	27.
	ՀՀ պաշտպանության նախարարություն
20.06.2016թ., թիվ ՊՆ/510-1120 գրություն
	Առաջարկություններ չկան:
	-
	-

	28.
	ՀՀ կենտրոնական բանկ
24.06.2016թ., թիվ 15.1-06/0147-16 գրություն
	1. Նախագիծը նախատեսում է գյուղատնտեսական հողերի պարտադիր իրացման պահանջ մեկ տարվա ընթացքում ՀՀ քաղաքացիությունը կամ հատուկ կարգավիճակը կորցնելու դեպքում: Սակայն նախագիծը չի կարգավորում այն դեպքերը, երբ անձը չի կատարում կամ չի կարողանում կատարել իր պարտավորությունը, ապա ինչ հետևանքներ են առաջանում նրա համար:
	Ընդունվել է:
	Նախագծում կատարվել է համապատասխան փոփոխություն:



	
	
	1. Նախագծի կարգավորումը խնդրահարույց է գրավի իրավունքի տեսանկյունից: Մասնավորապես, այն դեպքում, երբ այդ հողը հանդիսանալու է գրավի առարկա, ապա ոտնահարվելու են գրավառուի շահերը հողի հարկադիր վաճառքի ժամանակ:

	Չի ընդունվել:
	ՀՀ քաղաքացիական օրենսգրքի 243-րդ հոդվածի 1-ին մասի համաձայն, այն դեպքերում, երբ գրավի առարկա գույքի նկատմամբ գրավատուի սեփականության իրավունքը դադարել է օրենքով սահմանված հիմքերով և կարգով հասարակության և պետության կարիքների համար օտարվելու, ռեկվիզիցիայի կամ ազգայնացման հետևանքով, ու գրավատուին տրվել է այլ գույք և (կամ) համապատասխան հատուցում, գրավի իրավունքը տարածվում է փոխարենը տրված գույքի վրա, կամ գրավառուն ձեռք է բերում գրավատուին հասանելիք հատուցման գումարից իր պահանջը բավարարելու նախապատվության իրավունք: 
ՀՀ քաղաքացիական օրենսգիրքը գրավի առարկա գույքի նկատմամբ գրավատուի սեփականության իրավունքի դադարման երկու հետևանք է նախատեսում 1-ինը՝ գրավի իրավունքը տարածվում է գրավատուին փոխարենը տրված գույքի վրա և 2-րդ՝ գրավառուն ձեռք է բերում գրավատուին հասանելիք հատուցման գումարից իր պահանջը բավարարելու նախապատվության իրավունք:

      Ուստի բացակայում է գրավառուի  շահի ոտնահարման հնարավորությունը, քանի որ գրավի առարկա գույքի նկատմամբ գրավատուի սեփականության իրավունքի դադարման արդյունքում գրավառուի հանդեպ պարտապանի ունեցած դրամական կամ այլ պարտավորության կատարման ապահովման համար միջոց նախատեսված է:

	
	
	2. Նախագծի կարգավորումը խնդրահարույց է գրավի իրավունքի տեսանկյունից: Մասնավորապես, ՀՀ օրենսդրությամբ միանշանակ կարգավորված չէ այն հարցը, թե գրավառուն պետք է տա իր համաձայնությունը գրավի առարկայի իրացման համար այն դեպքում, երբ պայմանագրով սահմանված է իրացման դեպքում գրավառուի համաձայնությունը: Նշվածը ևս խնդիրներ է առաջացնելու գրավառուների ու գրավատուների համար:
	Ընդունվել է ի գիտություն:
	Նշված հարցը դուրս է Նախագծի կարգավորման առարկայի շրջանակներից:


	
	
	3. Նախագիծը համապատասխանեցնել <<Իրավական ակտերի մասին>> ՀՀ օրենքի 45-րդ հոդվածի 3-րդ մասին, որի համաձայն նորմատիվ իրավական ակտերում չպետք է կիրառվեն նորմեր, որոնց կատարումն անհնար է կամ անընդունելի, կամ որոնց չկատարման համար իրավական հետևանքներ նախատեսված չեն:
	Ընդունվել է:
	Նախագծում կատարվել է համապատասխան փոփոխություն:

	30.
	ՀՀ Վճռաբեկ դատարան

15.07.2016թ., թիվ ՎԴ-Ե-4589
	Առաջարկություններ չկան:
	-
	-

	31.
	ՀՀ Նախագահի աշխատակազմ

23.08.2016թ., թիվ Ղ-1244 գրություն


	1. Նախագծի 1-ին հոդվածով ՀՀ հողային օրենսգրքի 91-րդ հոդվածում լրացվող 3-րդ մասով սահմանվում է, որ եթե քաղաքացին կամ հատուկ կացության կարգավիճակ ունեցող անձն օրենքով թույլատրվող հիմքերով ձեռք է բերում սեփականության իրավունք գյուղատնտեսական նշանակության հողերի նկատմամբ, ապա քաղաքացիությունը կամ հատուկ կացության կարգավիճակը դադարեցվելուց հետո 1 տարվա ընթացքում նա պարտավոր է օտարել այդ հողամասը:

Այս առումով ուշադրություն ենք հրավիրում այն հանգամանքի վրա, որ «Օտարերկրացիների մասին» ՀՀ օրենքով կացության, այդ թվում նաև' հատուկ կացության կարգավիճակի դադարեցման գործառույթ նախատեսված չէ: Հիշատակված օրենքը (մասնավորապես 21-րդ հոդվածը) կանոնակարգումներ է ամրագրում միայն կացության կարգավիճակն անվավեր ճանաչելու միջոցով անձին կացության կարգավիճակից զրկելու վերաբերյալ:

Բացի այդ, անգամ այն դեպքում, եթե այս հարցը դիտարկվի որպես սոսկ տերմինաբանական խնդիր, ապա հարկ է նկատել, որ «կացության կարգավիճակը դադարեցնել» ձևակերպումը ենթադրում է իրավասու մարմնի կողմից համապատասխան հիմքերի առկայության դեպքում հատուկ կացության կարգավիճակի վաղակետ դադարեցում (անվավեր ճանաչում), մինչդեռ հնարավոր է, որ պարզապես լրացած լինի այդ կարգավիճակի օրենքով նախատեսված 10 տարվա ժամկետը և տվյալ կոնկրետ անձին այլևս չտրամադրվի հատուկ կացության կարգավիճակ:

Նախագծով առաջարկվող ձևակերպումը կարող է տարակերպ մեկնաբանությունն երի տեղիք տալ, քանի որ հստակ չէ' այն անձը, ում տրված հատուկ կացության կարգավիճակի ժամկետը լրացել է, արդյոք նույնպես պարտավոր է օտարել իրեն սեփականության իրավունքով պատկանող հողամասը, թե' ոչ:

Վերոգրյալի հւսշվւսռմամբ' նախագծի վերոնշյւսլ դրույթը որոշարկման կարիք ունի' իրավակիրառ պրակտիկայում տւսրընթերցումների հետևանքով հնարավոր խնդիրները բացառելու նպատակով:
	Ընդունվել է:
	Նախագծում կատարվել է համապատասխան փոփոխություն:

	
	
	2. Նախագծի 1-ին հոդվածով ՀՀ հողային օրենսգրքի 91-րդ հոդվածում լրացվող 4-րդ մասով համայնքի ղեկավարը լիազորվում է հողամասը հրապարակային սակարկություններով հարկադիր կարգով օտարելուն պարտավորեցնելու պահանջով հայցադիմում ներկայացնել դատարան այն դեպքում, երբ սեփականատերը սահմանված ժամկետում չի օտարում այն:

Տվյալ դեպքում, սակայն, պարզ չէ, թե ինչպե՞ս և ո՞ւմ միջոցով պետք է համայնքի ղեկավարն իրազեկվի հողամասի սեփականատիրոջ' Հայաստանի Հանրապետության քաղաքացիության դադարեցման կամ հատուկ կացության կարգավիճակի ժամկետի լրացած լինելու կամ այդ կարգավիճակից անձի զրկված լինելու մասին, որպեսզի ըստ այդմ էլգործադրի օրենքով իրեն վերապահված լիազորությունը:

Այս համատեքստում, թերևս, անհրաժեշտ է ՀՀ կառավարությանն առընթեր ՀՀ ոստիկանությանը լիազորել ՀՀ քաղաքացիությունը դադարած կամ հատուկ կացության կարգավիճակից զրկված կամ այդ կարգավիճակի ժամկետը լրացած անձանց վերաբերյալ տվ|ալներն այդ մասով փոխանցել ՀՀ կառավարությանն առընթեր անշարժ գույքի կադաստրի պետական կոմիտե, որպեսզի վերջինս, համադրելով իր տնօրինության տակ գտնվող տվյալների հետ, պարզի տվյալ անձին սեփականության իրավունքով պատկանող հողի առկայությունը և այդ մասին տեղեկացնի համապատասխան համայնքի ղեկավարին:
	Ընդունվել է ի գիտություն:
	Համայնքի ղեկավարը անձի քաղաքացիությունը դադարելու կամ հատուկ կացության կարգավիճակը կորցնելու վերաբերյալ կարող է տեղեկանալ բնակչության պետական ռեգիստրից և ՀՀ ԿԱ անշարժ գույք կադաստրից: 


